
MINISTERIO DE AGRICULTURA,
PESCA E ALIMENTACION

6528 REAL DECRETO 543/2004, do 13 de abril,
polo que se regulan determinadas axudas
directas comunitarias ao sector ldcteo para
0os anos 2004, 2005 e 2006. («<BOE» 90,

do 14-4-2004.)

Coa finalidade de conseguir os obxectivos que o arti-
go 33 do Tratado constitutivo da Comunidade Europea
asigna a politica agricola comun, a lexislacion comuni-
taria previu para varias produciéns gandeiras distintos
sistemas de axudas directas as rendas dos produtores
como parte esencial da regulacion e ordenacién dos
mercados.

A Axenda 2000 introduciu axudas directas & renda
dos produtores de leite, cuxa operatividade estaba pre-
vista a partir do ano 2005. Sen embargo, a ultima refor-
ma da politica agraria comun (PAC), acordada polo Con-
sello da Unién Europea o 26 de maio de 2003, tivo
consecuencias normativas que fan necesaria a adopcion
deste real decreto.

Co fin de fomentar o consumo de leite e produtos
lacteos na Unidén Europea e mellorar a competitividade
destes produtos no mercado internacional, introduciuse
no Regulamento (CE) n.° 1787/2003 do Consello, do 29
de setembro de 2003, polo que se modifica o Regu-
lamento (CE) n.° 1255/1999 do Consello, do 17 de
maio de 1999, polo que se establece a organizacion
comun de mercados no sector do leite e dos produtos
lacteos, unha reducién do nivel do apoio ao mercado,
especialmente mediante a reducion gradual, a partir do 1
de xullo de 2004, dos prezos de intervencién da man-
teiga e do leite desnatado en po.

As axudas directas no sector lacteo teinen como
obxectivo compensar os posibles efectos que sobre as
rendas dos produtores puidese ter esa diminucién. En
consecuencia, as axudas directas & renda dos produtores
de leite introducidas no marco da Axenda 2000 foron
adiantadas no tempo e incrementadas. Isto ultimo reco-
lleuse no Regulamento (CE) n.° 1782/2003 do Consello,
adoptado tamén o 29 de setembro de 2003, polo que
se establecen disposiciéns comuns aplicables aos réxi-
mes de axuda directa no marco da politica agricola
comun e polo que se instauran determinados réximes
de axuda aos agricultores e polo que se modifican os

Regulamentos (CEE) n.° 2019/199 ., (CE)

°1452/2001 (CE) n.° 453/2001 (CE)
n.°1454/2001 (CE) n° 1868/1994, (CE)
n°1251/1999, (CE) 125471999, (CE)
n° 1673/2000, (CEE) n O2358/1971 e (CE)
n.°2529/2001

Estas axudas para o sector supofien unha gran novi-
dade, pois até agora os gandeiros produtores de leite
de vaca non recibian ningun tipo de axuda comunitaria.

As axudas previstas neste regulamento son de dous
tipos: a denominada prima lactea e os pagamentos adi-
cionais. A primeira é proporcional & cota que ten un
gandeiro cada ano, e a segunda determinase en funcién
dos criterios establecidos neste real decreto.

O sistema establecido nesta norma é transitorio até
que no ano 2006 sexa plenamente operativo o sistema
de pagamento Unico introducido coa reforma da PAC.

Por todo isto, é necesario adoptar este real decreto,
Xa que a sua finalidade é determinar o marco basico
en que se deben encadrar as actuacions das adminis-
tracidns competentes na tramitacioén, resolucion e paga-

mento destas axudas en Espafna nos anos 2004, 2005
e 2006. Non obstante o principio de eficacia directa
dos regulamentos comunitarios, considerouse conve-
niente transcribir certos preceptos destes para facilitar
a compresion desta disposicion.

Efectianse na disposicidon derradeira primeira tres
modificacions no Real decreto 291/2004, do 20 de
febreiro, polo que se regula o réxime da taxa lactea,
destinadas a aclarar as obrigas aplicables a certas clases
de compradores de leite.

Na elaboracién deste real decreto foron consultados
as comunidades auténomas e os sectores afectados.

Na sua virtude, por proposta do ministro de Agri-
cultura, Pesca e Alimentacion, de acordo co Consello
de Estado e logo de deliberacién do Consello de Minis-
tros na sua reunion do dia 13 de abril de 2004,

DISPONO:

CAPITULO |

Disposiciéns xerais

Artigo 1. Obxecto.

1. Este real decreto ten por obxecto o establece-
mento para os anos 2004, 2005 e 2006 da normativa
basica dos seguintes réximes de axudas directas ao sec-
tor vacun de leite:

a) Prima lactea, establecida no artigo 95 do Regu-
lamento (CE) n.° 1782/2003 do Consello, do 29 de
setembro de 2003, polo que se establecen disposiciéns
comuns aplicables aos réximes de axuda directa no mar-
co da politica agricola comun, polo que se instauran
determinados réximes de axuda aos agricultores e polo
que se modifican os regulamentos (CEE) n.° 2019/93,
(CE) n.° 1452/2001, (CE) n.° 1453/2001, (CE)
n.°1454/2001, (CE) n.° 1868/94, (CE) n.° 1251/1999,
(CE) n.° 125471999, (CE) n.° 1673/2000, (CEE)
n.°2358/71 e (CE) n.° 2529/2001.

b) Pagamentos adicionais, establecidos no artigo 96
do Regulamento (CE)n.° 1782/2003, do Consello, do 29
de setembro de 2003.

2. Asi mesmo, este real decreto regula o prazo de
presentacion e as condiciéns de solicitude das axudas
de acordo co establecido nos capitulos 1 e 7 do Regu-
lamento (CE) n.° 2237/2003 da Comision, do 23 de
decembro de 2003, polo que se establecen normas deta-
lladas de aplicacion para estes réximes de axuda directa,
prima lactea e pagamentos adicionais.

Artigo 2. Definicions.

Sen prexuizo das definiciéns establecidas no artigo 2

do Real decreto 347/2003, do 21 de marzo, polo que

se regula o sistema de xestién de cota lactea, e que se
teradn por aplicables neste real decreto, entenderase por:

a) Cota dispofiible: aquela cota lactea con que conta
cada produtor para a oportuna liquidacidn da taxa o
ultimo dia de cada periodo.

Para estes efectos, aquelas cotas cedidas temporal-
mente seran consideradas como dispofibles para o
cesionario ou adquirente, no periodo en cuestion.

Do mesmo modo, en caso de transferencias defini-
tivas e en aplicacién do nimero 1 do artigo 43 do Real
decreto 347/2003, do 21 de marzo, as entregas cer-
tificadas e, se é o caso, as vendas directas declaradas
por un produtor transferidor no momento de efectuar
unha transferencia, sempre e cando non superen a sua

cota, excluida a procedente da reserva nacional, con-
sideraranse cantidade dispofiible por aquel para efectos
da liquidacion da taxa suplementaria do periodo.

b) Autoridade competente: o 6rgano competente da
comunidade auténoma para a tramitacion, resolucion e
pagamento das axudas a que se refire este real decreto.

CAPITULO I
Axudas

Artigo 3. Beneficiarios das axudas.

1. Encadaun dos tres anos establecidos no artigo 1,
poderan ser beneficiarios das axudas reguladas neste
real decreto todos aqueles produtores con cota dispo-
nible, sempre que, no periodo que finaliza o0 31 de marzo
de cada un dos anos, realizasen entregas a un comprador
autorizado ou presentasen en prazo declaracién de ven-
da directa.

2. De acordo co establecido no artigo 30 do Regu-
lamento (CE) n.° 2237/2003 da Comisiéon, do 23 de
decembro de 2003, aqueles produtores con cota dis-
poinible que non realizasen entregas no periodo men-
cionado no numero 1 deste artigo deberan demostrar,
a satisfaccion da autoridade competente, que reiniciaron
as entregas ou a venda directa, se é o caso, comunicando
a autoridade competente o dito feito logo que se pro-
ducise e sempre antes de que finalice o prazo de pre-
sentacion da solicitude de axuda.

3. Igualmente, aqueles produtores con cota dispo-
nible que non realizasen entregas no periodo recollido
no numero 1 deste artigo, debido a casos de forza maior
ou casos excepcionais debidamente xustificados, segun-
do o recollido no artigo 2.I) e m) do Real decre-
to 347/2003, do 21 de marzo, poderanse beneficiar
da axuda, sempre que comunicasen o feito & autoridade
competente logo que o produtor tefa cofecemento
deles e, en calquera caso, antes do 31 de marzo do
mesmo ano en que presenten a solicitude de axuda.

Artigo 4. O sistema integrado de xestion e control e
a condicionalidade.

1. O produtor que solicite no ano 2004 as axudas
reguladas por este real decreto debera:

a) Observar o establecido no Real decreto
1322/2002, do 13 de decembro, sobre requisitos
agroambientais en relacién coas axudas directas no mar-
co da politica agraria comun.

b) Aterse ao disposto nos seguintes artigos do Regu-
lamento (CE) n.° 2419/2001 da Comisién, do 11 de
decembro de 2001, polo que se establecen disposicions
de aplicacion do sistema integrado de xestién e control
de determinados réximes de axuda comunitarios intro-
ducido polo Regulamento (CEE) n.° 3508/92 do Con-
sello:

1.° Artigos 11 ao 14, sobre disposiciéns comuns.

2.° Artigo 15, sobre os principios dos controis.

3.° Artigo 17, relativo aos principios xerais dos con-
trois sobre o terreo.

4.° Artigo 20, que prevé o informe de control.

5.° Artigo 33 sobre incumprimento intencional,
interpretado tal como establece o artigo 31 do Regu-
lamento (CE) n.° 2237/2003 da Comisiéon, do 23 de
decembro de 2003.

6.° Artigo 44, que regula supostos de inaplicacion
de reducidns e exclusiéns.

7.° Artigos 46 ao 51, que contefen as disposicidns
xerais.

2. O produtor que solicite nos anos 2005 e 2006
as axudas reguladas por este real decreto, de acordo

co disposto no titulo Il do Regulamento (CE)
n.°1782/2003 do Consello, do 29 de setembro
de 2003, debera:

a) En cumprimento do seu capitulo 1, observar os
requisitos legais de xestiéon e as boas condiciéns agrarias
e ambientais, de acordo co que a normativa aplicable
estableza.

b) En cumprimento do seu capitulo 4, aterse ao que
a normativa aplicable estableza en relacién co sistema
integrado de xestién e control.

Artigo 5. Importe das primas lacteas.

1. A prima lactea sera concedida por ano natural,
por explotacién e por quilogramo de cota dispofible con
dereito a prima.

2. O importe anual da prima lactea por 1.000 qui-
logramos de cota dispoinible con dereito a prima sera
o seguinte:

a) 8,15 euros para o ano 2004.
b) 16,31 euros para o ano 2005.
c) 24,49 euros para o ano 2006.

3. De acordo co establecido no artigo 95.4 do Regu-
lamento (CE) n.° 1782/2003 do Consello, do 29 de
setembro de 2003, a cota con dereito a prima para Espa-
na fixase en 5.566.950 toneladas. Se a suma das cotas
disponibles dos solicitantes que cumpran os requisitos
establecidos no artigo 3 deste real decreto supera a
cantidade antes citada, fixarase un coeficiente redutor
que se aplicara linealmente a todas as solicitudes. Antes
do 15 de novembro de cada ano, o ministro de Agri-
cultura, Pesca e Alimentaciéon establecera o coeficiente
redutor de acordo con toda a informacién que, en cum-
primento do artigo 15 deste real decreto, faciliten as
comunidades auténomas.

Artigo 6. Principios xerais de concesion dos pagamen-
tos adicionais.

1. Asautoridades competentes efectuaran nos anos
2004, 2005 e 2006 pagamentos adicionais aos pro-
dutores asentados no seu ambito territorial. Estes paga-
mentos adicionais consistiran exclusivamente nun impor-
te adicional ao importe da prima lactea, fixado no artigo b.

Os pagamentos adicionais faranse con cargo as con-
tias totais disponfiibles previstas para cada comunidade
auténoma nos anexos deste real decreto.

2. Aautoridade competente distribuird os pagamen-
tos adicionais, ben de maneira proporcional a prima lac-
tea ben atendendo a algunha ou algunhas das moda-
lidades de explotacion establecidas no artigo 7, ou ben
mediante unha combinaciéon de ambas as opcions. A
stla contia non se poderd vincular as flutuacidons dos
prezos de mercado.

3. Os pagamentos adicionais, sexa cal for o criterio
de distribucion elixido de acordo co establecido no arti-
go 7, non poderan ter un importe unitario, por explo-
tacion e ano, superior:

a) No ano 2004, a 3.000 euros.
b) No ano 2005, a 6.000 euros.
c) No ano 2006, a 9.000 euros.

Non obstante o disposto no nimero anterior € no
caso de explotacidéns asociativas, as autoridades com-
petentes poderan establecer criterios obxectivos polos
cales os importes unitarios maximos anteriormente des-
critos sexan de aplicacion en funcién das persoas fisicas
existentes nelas.

4. A autoridade competente podera excluir do bene-
ficio dos pagamentos adicionais os produtores que
durante o periodo 2003/2004 ou seguintes pretendan
ceder ou transferir a sia cota ou solicitasen participar

nun programa de abandono. Igualmente podera excluir
os produtores que non cumpran as exixencias de cali-
dade de leite, de acordo co Real decreto 1679/1994,
do 22 de xullo, polo que se establecen as condicions
sanitarias aplicables & producién e comercializacion de
leite cru, leite tratado termicamente e produtos lacteos.

Artigo 7.
cionais.

Criterios de distribucion dos pagamentos adi-

En caso de non empregarse o criterio proporcional
a prima lactea, a autoridade competente fixard os paga-
mentos adicionais atendendo a algunha ou algunhas das
seguintes modalidades de explotacion:

a) Explotaciéon agraria familiar ou asociativa que
tefian a consideracién de prioritaria de acordo cos requi-
sitos establecidos polos artigos 4 a 6 da Lei 19/1995,
do 4 de xullo, de modernizacidon das explotaciéns agra-
rias.

b) Explotacion cualificada como «explotacién gan-
deira ecoldxica» de acordo cos requisitos do Regulamen-
to (CE) n.° 1804/1999 do Consello, do 19 de xullo de
1999, polo que se completa, para incluir as produciéns
animais, o Regulamento (CE) 2092/91, do Consello,
do 24 de xufio de 1991, sobre a producién agricola
ecoldéxica e a sua indicacién nos produtos agrarios e
alimentarios, sempre que estea sometida a un sistema
de control externo que se axuste 8 norma EN 45011.

c) Explotacion que contribtia & fixaciéon da poboa-
cion en determinadas zonas desfavorecidas, de acordo
co establecido nos artigos 18, 19 e 20 do Regulamento
(CE) n.° 1257/1999 do Consello, do 17 de maio de
1999, sobre a axuda ao desenvolvemento rural a cargo
do Fondo Europeo de Orientacién e Garantia Agricola
(FEOGA) e polo que se modifican e derrogan determi-
nados regulamentos.

As comunidades auténomas poderan restrinxir o
ambito destas zonas en funcion das suas propias carac-
teristicas. En todo caso, entenderase que contrible &
fixacion da poboacidn a circunstancia de que a residencia
do gandeiro estea situada no termo municipal ou a
comarca onde radica a explotacién ou, cando asi o deter-
mine a autoridade competente, nun termo municipal limi-
trofe co municipio ou comarca en que estea situada
a explotacion.

d) Explotacién que estea catalogada, de acordo co
que a correspondente normativa nacional estableza,
como de producién gandeira integrada.

e) Explotacion de agricultor profesional, segundo se
define no artigo 2 do Real decreto 347/2003, do 21
de marzo. As explotaciéns asociativas poderdn obter esta
consideracion cando polo menos o 50 por cento dos
socios que as integran cumpran a condicion establecida.

f) Explotacion de agricultor mozo, segundo se define
no artigo 2 do Real decreto 347/2003, do 21 de marzo.
As explotaciéns asociativas poderan obter esta consi-
deracion cando polo menos o 50 por cento dos socios
gue as integran cumpran a condicién establecida.

dg) Explotacién que obtivese nalgun dos cinco anos
inmediatamente anteriores ao pagamento algunha das
seguintes axudas oficiais:

1.2 As destinadas aos investimentos sinalados no
artigo 3.1.a) do Real decreto 613/2001, do 8 de xuiio,
para a mellora e modernizacién das estruturas de pro-
ducioén das explotacidns agrarias.

2.2 As que nesta mesma lifa se poidan obter de
acordo co disposto no capitulo Il do titulo Il, «Instalacion
de agricultores mozos», do Regulamento (CE)
n.°1257/1999 do Consello, do 17 de maio de 1999.

3.2 As previstas no artigo 3.2.d), g) e h) do Real
decreto 117/2001, do 9 de febreiro, polo que se esta-
blece a normativa basica de fomento dos investimentos

para a mellora das condiciéns de transformaciéon e
comercializacién dos produtos agrarios, silvicolas e da
alimentacion.

4.2 Calquera outra axuda da mesma natureza con-
cedida ao abeiro de normativa derrogada polas dispo-
sicions aludidas anteriormente.

h) Explotacion integrada nun nucleo de control lei-
teiro ou en programas oficiais de control de rendementos.

i) Explotacién gandeira cualificada como B3 ou
indemne de brucelose, B4 ou oficialmente indemne de
brucelose, T3 ou oficialmente indemne de tuberculose,
segundo o previsto no Real decreto 2611/1996, do 20
de decembro, polo que se regulan os programas nacio-
nais de erradicacion de enfermidades dos animais.

j) Explotacién que pertenza e entregue leite a unha
cooperativa que estea autorizada como comprador no
réxime da taxa suplementaria.

k) Explotacién que pertenza a unha agrupacion de
defensa sanitaria de gando vacun de leite.

[) Explotacién que pertenza a unha denominacién
de orixe, denominacién de calidade, indicacién xeogra-
fica protexida ou outras similares relativas ao leite ou
produtos lacteos.

m) Explotacion asociativa, das recollidas no artigo 2
do Real decreto 347/2003, do 21 de marzo, que estea
dedicada & comercializacién de leite ou produtos lacteos.

n) Explotacidns que pertenzan a unha entidade coo-
perativa ou asociativa.

n) Explotacions que mantefian unha carga gandeira
inferior & que determine a autoridade competente. A
determinacién da carga gandeira realizarase de acordo
coas caracteristicas de cada zona e en ninglin caso pode-
ra ser superior a 1,4 UGM/ha.

CAPITULO Il

Tramitacion e control das solicitudes

Artigo 8. Solicitudes.

1. Os produtores que desexen obter as axudas des-
critas neste real decreto e, de acordo coa normativa
vixente, vefian obrigados a realizar a declaracién de
superficies presentaran a solicitude de axudas no sector
lacteo ante a mesma autoridade competente en que
deban presentar a citada declaracién de superficies, sal-
Vo que a explotacidn se sitie en mais dunha comunidade
auténoma; en tal caso aplicarase o disposto no paragrafo
seguinte.

No caso en que o produtor non estea obrigado a
presentar declaraciéon de superficies, presentara a soli-
citude das axudas recollidas neste real decreto ante a
comunidade autonoma en que radique a sua explotacion.
En caso de a explotacién se situar en mais dunha comu-
nidade auténoma, a solicitude dirixiraa ao érgano com-
petente da comunidade auténoma onde tefia a maior
parte da suia explotacion.

2. As solicitudes de axudas que establece este real
decreto presentaranse entre o 1 de xaneiro e o segundo
venres do mes de marzo de cada ano. Non obstante,
admitiranse solicitudes de axudas presentadas cun atra-
so inferior a 25 dias naturais, ainda que isto supora unha
reducion do importe da axuda nun un por cento por
cada dia habil de atraso, salvo nos casos de forza maior
e circunstancias excepcionais recollidos no artigo 48 do
Regulamento (CE) n.° 2419/2001 da Comision, do 11
de decembro de 2001.

3. As solicitudes formalizaranse nos formularios e
soportes establecidos para o efecto polas autoridades
competentes e deberadn conter, polo menos, os datos
recollidos no anexo IV.

4. As solicitudes de axuda poderan ser corrixidas
ou retiradas en calquera momento posterior & sua pre-
sentacion, salvo que a autoridade competente informase
os produtores da existencia de irregularidades na sua
solicitude de axuda, os avisase da sUa intencion de efec-
tuar un control sobre o terreo ou, efectuado este, se
puxese de manifesto a existencia de irregularidades.

Artigo 9.

1. As solicitudes de axuda someteranse a controis
administrativos e sobre o terreo co obxectivo de com-
probar o cumprimento dos requisitos establecidos no
artigo 3, asi como das condicions que xustifiquen a esco-
lla dalgunha ou algunhas das modalidades de explota-
cién previstas no artigo 7 para fixar os pagamentos
adicionais.

2. Os controis sobre o terreo realizaranse cando
menos sobre o dous por cento das solicitudes de axuda
de cada ano. Este control basearase, especialmente, na
contabilidade do produtor e demais documentacién exis-
tente na explotacion.

Controis previos & concesion das axudas.

Artigo 10. Plans de control.

1. O Estado, a través do Fondo Esparnol de Garantia
Agraria (FEGA), elaborara e aprobara anualmente un plan
nacional de control que debera recoller calquera aspecto
que se considere necesario para a realizacién coordinada
dos controis, tanto administrativos como sobre o terreo.
A elaboracién deste plan farase de conformidade coas
normas do sistema integrado de xestiéon e control vixen-
tes en cada momento segundo o disposto no artigo 4.

As comunidades auténomas aprobaran plans rexio-
nais de control axustados ao plan nacional que deberan
ser comunicados ao Fondo Espanol de Garantia Agraria.

2. Corresponde as comunidades auténomas levar
a cabo as actividades de control de conformidade co
establecido no Regulamento (CEE) n.° 3508/1992 do
Consello, do 27 de novembro de 1992, polo que se
establece un sistema integrado de xestidon e control de
determinados réximes de axuda comunitarios, e no Regu-
lamento (CE) n.° 2419/2001, da Comisién, do 11 de
decembro de 2001, polo que se establecen disposicions
de aplicacion do sistema integrado de xestién e control
de determinados réximes de axuda comunitarios intro-
dulclzido polo Regulamento (CEE) n.° 3508/92 do Con-
sello.

3. Cando asi proceda, a autoridade competente rea-
lizard os controis sobre o terreo recollidos neste real
decreto simultaneamente cos demais controis estable-
cidos na normativa comunitaria.

Artigo 11.  Incumprimentos.

Non se concederd a axuda solicitada cando, como
consecuencia dos controis administrativos ou sobre o
terreo, se comprobe que o solicitante non cumpre as
condicions para a concesion da prima establecidas no
artigo 3, incluidos os compromisos de reiniciacion da
actividade.

Ademais, cando se comprobe que estes incumpri-
mentos derivan de irregularidades cometidas intencio-
nadamente, unha cantidade igual & que chegase a per-
cibir deducirase dos pagamentos de axudas en virtude
de calquera dos réximes de axuda que figuran no nime-
ro 1 do artigo 1 do Regulamento (CEE) n.° 3508/1992,
do Consello, do 27 de novembro de 1992, ou con cargo
ao réxime do pagamento Unico e outros réximes de axu-
da establecidos nos capitulos Ill e IV do Regulamento
(CE) n° 1782/2003 do Consello, do 29 de setembro
de 2003, que o produtor puider recibir o ano seguinte.

Artigo 12. Resolucion e pagamento das axudas.

1. O outorgamento ou denegacion das axudas a que
se refire este real decreto corresponde & autoridade com-

petente a que se dirixise a solicitude, de acordo co dis-
posto no artigo 8.

2. Estas axudas aboaranse cando se finalizasen
todos os controis establecidos no artigo 9, a partir do 1
de decembro de cada ano e antes do 30 de xuiio do
ano seguinte.

Artigo 13. Modulacion.

De acordo co capitulo 2 do titulo Il do Regulamento
(CE) n.° 1782/2003 do Consello, do 29 de setembro
de 2003, e a partir do 1 de xaneiro de 2005, as axudas
reguladas neste real decreto seran tidas en conta como
parte dos importes dos pagamentos directos concedidos
nun ano natural, para efectos da stua oportuna reducion
de acordo co que a normativa aplicable estableza.

Artigo 14. Devolucion de axudas indebidamente per-
cibidas.

1. No caso de pagamentos indebidos, os produtores
deberdan reembolsar os seus importes, mais 0s xuros
correspondentes ao tempo transcorrido entre a notifi-
cacion da obriga de reembolso e o reembolso efectivo.
O tipo de xuro que se aplicara sera o de demora esta-
blecido na correspondente Lei de orzamentos xerais do
Estado.

2. Non se aplicara xuro ningun cando o pagamento
indebido se realizase por erro da Administracion com-
petente.

Artigo 15. Fornecemento de informacion.

1. Para dar cumprimento ao establecido no nume-
ro 3 do artigo 5 deste real decreto, ben como ao artigo 5
do Regulamento (CE) n.° 2237/2003 da Comisién, do
23 de decembro de 2003, as autoridades competentes
remitiran ao Ministerio de Agricultura, Pesca e Alimen-
tacion, a informacién relativa a cada ano que se cita
a seguir:

a) Antes do 30 de xullo, sumatorio de cota dispo-
nible e niumero total de gandeiros que presentasen a
stla correspondente solicitude. Igualmente, dos que
comunicasen algunha das duas situaciéns recollidas nos
numeros 2 e 3 do artigo 3.

b) Antes do 15 de outubro, a mesma informacién
que na alinea a), corrixida, se for o caso, co resultado
do proceso de tramitacion ante os interesados e dos
controis efectuados até a data.

c) Antesdo 15 de xullo do ano seguinte, as medidas
detalladas de concesion dos pagamentos adicionais des-
critos nos artigos 6 e 7, ben como os datos definitivos
dos beneficiarios e pagamentos individuais realizados.

2. Cando se produzan cambios nas informaciéns
recollidas no niumero 1, especialmente como consecuen-
cia de controis, correcciéons ou melloras das cifras, a
informacién actualizada deberd comunicarse ao Minis-
terio de Agricultura, Pesca e Alimentacién no prazo de 20
dias a partir do momento en que se producise o cambio.

Artigo 16. Coordinacion.

1. A coordinacién das actuacions das comunidades
auténomas respecto as duas axudas reguladas neste real
decreto estara adscrita & Mesa de coordinacién de axu-
das gandeiras, constituida de acordo co artigo 27 do
Real decreto 138/2002, do 1 de febreiro, sobre deter-
minadas axudas comunitarias no sector da carne de
vacun.

2. Sen prexuizo das funciéns que puidesen corres-
ponder ao FEGA no exercicio das sUas competencias,
a Mesa ocuparase, en particular, de exercer unha funcién

coordinadora das actuaciéns das autoridades competen-
tes a respecto de:

a) Condiciéns impostas aos beneficiarios no arti-
go 3.

b) Concesiéns dos pagamentos adicionais recollidos
nos artigos 6 e 7.

c) Mecanismos de fornecemento de informacion
recollida no artigo 15.

d) Encaso necesario, a Mesa propora a modificacion
da distribucion dos fondos dos pagamentos adicionais
recollidos nos anexos Il e lll, en funcién da distribucion
anual das cotas lacteas.
Disposicion adicional Unica. Equivalencias normativas.

Na aplicacion do artigo 33 do Regulamento (CE)
n.°2419/2001 da Comisién, do 11 de decembro de
2001, relativo ao incumprimento intencional, a alusién
ao termo «superficien deberase entender como «cota
disponible na explotacidon».

Igualmente, as alusions a «calquera dos réximes de
axuda establecidos no numero 1 do artigo 1 do Regu-
lamento (CEE) n.° 3508/1992, do Consello, do 27 de
novembro de 1992, recollidos no artigo 33 do Regu-
lamento (CE) n.° 2419/2001 da Comisién, do 11 de
decembro de 2001, e no artigo 31.2 do Regulamento
(CE) n.° 2237/2003 da Comision, do 23 de decembro
de 2003», deberanse entender feitas ao «réxime de paga-
mento Unico e outros réximes de axuda establecidos
nos capitulos lll e IV do Regulamento (CE) n.°1782/2003
do Consello, do 29 de setembro de 2003», cando estes
réximes comecen a ser aplicados.

Disposicién transitoria Unica. Presentacion das solici-
tudes en 2004.

Non obstante o disposto no artigo 8 e tendo en conta
as especiais circunstancias do ano 2004, as solicitudes
correspondentes a ese ano poderanse presentar até o 15
de maio de 2004, inclusive.

Disposicion derradeira primeira. Modificacion do Real
decreto 291/2004, do 20 de febreiro, polo que se
regula o réxime da taxa lactea.

Un. Modificase o paragrafo 3.° do artigo 12.4.b) do
Real decreto 291/2004, do 20 de febreiro, polo que
se regula o réxime da taxa lactea, que queda redactado
como segue:

«3.° Ter ao seu dispor os vehiculos, cisternas
e depodsitos, ben como instalaciéns industriais,
necesarios e suficientes para recoller, transportar,
tratar e transformar por conta propia a cantidade
de leite que pretenda comprar e de maneira que
se poidan identificar, en cada ruta de recolla, as
entregas que lle faga cada produtor. Estes medios
non poderan ser utilizados por mais dun comprador
simultaneamente nin transportar o leite mesturado
co procedente doutras especies.»

Dous. Modificase o artigo 21.2 do Real decre-
to 291/2004, do 20 de febreiro, polo que se regula
o réxime da taxa lactea, que terd a seguinte redaccién:

«2. 0O dia 20 de cada mes deberan estar con-
tabilizadas e documentadas todas as cantidades
entregadas polos produtores e, se for o caso, as
compradas a outros operadores no mes inmediato
anterior e acumuladas coas dos meses precedentes
do periodo. Estas cantidades expresaranse en qui-
logramos, sen decimais, referidas ao contido repre-
sentativo de graxa correspondente a cada produtor.

Para tal efecto, os compradores autorizados ana-
lizardn en laboratorios homologados polo menos
unha mostra tomada das entregas realizadas no
mes por cada produtor. Nas compras a outros ope-
radores, determinarase a graxa sobre unha mostra
de cada transporte.»

Tres. Modificase a disposicion adicional segunda do
Real decreto 291/2004, do 20 de febreiro, polo que
se regula o réxime da taxa lactea, que terd a seguinte
redaccion:

«Disposicion adicional segunda.
tivas.

As entidades asociativas reguladas no artigo 6.a)
da Lei 19/1995, do 4 de xullo, de modernizacién
das explotaciéns agrarias, que, en 1 de abril
de 2004, estiveren autorizadas como compradores
ou constituidas incluindo no seu obxecto social a
actividade de comercializacién de leite, beneficia-
ranse das seguintes excepcidns ao réxime xeral,
sempre e cando as stias compras de leite procedan
na sua integridade de produtores asociados:

a) Quedaran dispensadas da fianza exixida no
artigo 15 para operar como compradores comer-
cializadores. Asi mesmo, quedaran dispensadas da
prestacion de fianza as entidades asociativas que
se constituan por fusién das anteriores.

b) A obriga prevista no paragrafo 2.° do arti-
go 12.4.a) entenderase realizada cando se alcance
a metade do volume exixido. Esta proporcién apli-
carase ao réxime de adecuacién do citado requisito
a que se refire o numero 3 da disposicion transitoria
primeira.

c) Non obstante o disposto no artigo 12.7, as
cooperativas agrarias de primeiro grao e as socie-
dades agrarias de transformacién que tefan auto-
rizacion como compradores comercializadores
poderan vender leite ds cooperativas agrarias de
segundo grao e s agrupacioéns de sociedades agra-
rias de transformacién en que estean integradas,
sempre que, en 1 de abril de 2004, estiveren auto-
rizadas como comprador ou constituidas incluindo
no seu obxecto social a actividade de comercia-
lizacion de leite.

Neste caso, as cooperativas agrarias de segundo
grao e as agrupacions de sociedades agrarias de
transformacioén estardn obrigadas a cumprir todos
0s requisitos e obrigas que se exixen neste real
decreto aos compradores comercializadores, sen
prexuizo dos beneficios a que se refiren os dous
paragrafos anteriores. SO poderan adquirir leite pro-
cedente das cooperativas agrarias de primeiro grao
e das sociedades agrarias de transformacién que
estean integradas nelas.»

Entidades asocia-

Disposiciéon derradeira segunda. Titulo competencial.

Este real decreto ditase ao abeiro do disposto no
artigo 149.1.13.2 da Constitucion, que reserva para o
Estado a competencia exclusiva en materia de bases
e coordinacién da planificacién xeral da actividade eco-
némica.

Disposicién derradeira terceira. Habilitacion normativa.

Facultase o ministro de Agricultura, Pesca e Alimen-
tacion para adoptar, no ambito das stuas competencias,
as medidas necesarias para a aplicacion e cumprimento
do disposto neste real decreto e, en particular, para:

a) Modificar, en funciéon da evolucion das estruturas

de producidn, os pagamentos adicionais maximos reco-
llidos no artigo 6.

b) Modificar as modalidades de explotacion para a
distribucion dos pagamentos adicionais recollidas no arti-
go 7.

c) Modificar as datas de tramitaciéon, remisién de
informaciéon e demais recollidas nos artigos 3, 5, 8 e 12.

d) Modificar os anexos.

Disposicion derradeira cuarta. Entrada en vigor.

Este real decreto entrara en vigor o dia seguinte ao
da sua publicacion no «Boletin Oficial del Estadon.
Dado en Madrid o 13 de abril de 2004.
JUAN CARLOS R.

O ministro de Agricultura, Pesca
e Alimentacion,

MIGUEL ARIAS CANETE

ANEXO |

Distribucion entre comunidades auténomas dos fondos

para os pagamentos adicionais para o ano 2004

Comunidades autonomas Importe (euros)

Andalucia ........ ... ... 1.5689.164
Aragon ... 310.607
P.de Asturias ..o 2.280.047
lllesBalears ...........ccovuiiiiiiiiaiin... 343.433
Cantabria ... 1.762.470
Castilla-La Mancha ....................... 656.249
CastillaylLedn ............................. 2.805.659
Catalufa ..., 2.050.649
Extremadura ............... i, 139.958
Galicia ..o 6.326.316
Madrid ... 298.398
Regidn de Murcia ........................ 104.775
Navarra ... 598.951
PaisVasCo ......ooueiiiii 897.096
LaRioja ... 60.383
C.Valenciana ...............ccoouiiiai... 155.847

Totalfondos ....................... 20.380.000

ANEXO Il

Distribucion entre comunidades auténomas dos fondos

para os pagamentos adicionais para o ano 2005

Comunidades autonomas Importe (euros)

Andalucia .......... ... 3.186.126
Aragon ... 622.738
P.de Asturias ...........cooeiiiiiiiiii.. 4571.282
lllesBalears ..........ccoovueiiiiiiinin... 688.551
Cantabria ..., 3.5633.5688
Castilla-La Mancha ....................... 1.315.718
CastillaylLedn ............................. 5.625.084
Catalufa .............c . 4.111.359
Extremadura ............... . 280.602
Galicia ..o 12.683.673
Madrid ... 598.260
Regiéonde Murcia ......................... 210.064
Navarra ... 1.200.840
PaisVasCco ......ooovuiiiii 1.798.594
LaRioja .......oooiiiiiiii 121.062
C.Valenciana ...............cccoiuiiai... 312.459

Totalfondos ....................... 40.860.000

ANEXO Il

Distribucion entre comunidades auténomas dos fondos
para os pagamentos adicionais para o ano 2006

Comunidades auténomas Importe (euros)

Andalucia ........ ... ... 4.779.189
Aragldn ... 934.107
P.de Asturias ..........coooveiiiiiiian... 6.856.923
lllesBalears ..........ccoviiiiiiiinin... 1.032.827
Cantabria ... 5.300.382
Castilla-LaMancha ....................... 1.973.577
Castillayledn ............................. 8.437.626
Catalufa ..., 6.167.039
Extremadura ..................coiiiiiiat.. 420.904
Galicia ... 19.025.510
Madrid ... .. 897.390
Region de Murcia ......................... 315.095
Navarra ........coooiiiii . 1.801.260
PaisVasco ........coovviiiiiiiiiiiiiiin... 2.697.890
LaRioja .....coooiiiiiiiii 181.5692
C.Valenciana ...................c.......... 468.689

Total fondos ....................... 61.290.000

ANEXO IV

Contido minimo das solicitudes de axuda

1. Datos persoais do titular da cota, domicilio social.

2. Descricién completa de todas as unidades de pro-
ducién que constitien a explotacion.

3. Declaracion de que o titular cofiece as condiciéns
establecidas pola Unién Europea e o Estado espafiol rela-
tivas ds axudas comunitarias solicitadas.

4. Declaracidon de que non se presentou ningunha
outra solicitude polo mesmo concepto na mesma cam-
pana.

5. Declaracién de que todos os datos indicados son
verdadeiros.

6. Declaraciéon de que os datos da sua explotacion
e os dos seus animais corresponden aos contidos na
base de datos informatizada ou, en caso contrario, com-
promiso de comunicar ao érgano competente a recti-
ficacion.

7. Asadvertencias contidas no nimero 1 do artigo 5
da Lei organica 15/1999, do 13 de decembro, de pro-
teccion de datos de cardcter persoal.

8. No caso de que nun ano determinado o prazo
de presentacién de solicitudes finalice con posteriori-
dade ao 31 de marzo e, de ser necesario, documentacioén
xustificativa de ter reiniciado a producion.

MINISTERIO DE EDUCACION,
CULTURA E DEPORTE

REAL DECRETO 497/2004, do 1 de abril, polo
que se homologa o titulo de enxeneiro técnico
de obras publicas, especialidade en constru-
cions civis, da Escola Técnica Superior de
Enxeneiros de Caminos, Canles e Portos, da
Universidade da Coruna. («BOE» 92,
do 16-4-2004.)

6764

A Universidade da Coruiia aprobou o plan de estudos
das ensinanzas que conducen & obtencion do titulo de



